ԱՄՓՈՓԱԹԵՐԹ
«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՇՐՋԱՆԱԿՆԵՐՈՒՄ ՆՈՒՅՆԱԿԱՆԱՑՄԱՆ ՄԻՋՈՑՆԵՐՈՎ ԱՊՐԱՆՔՆԵՐԻ ԴՐՈՇՄԱՎՈՐՄԱՆ ԱԶԳԱՅԻՆ ՕՊԵՐԱՏՈՐԻ ԸՆՏՐՈՒԹՅԱՆ ՄԻՋԳԵՐԱՏԵՍՉԱԿԱՆ ՀԱՆՁՆԱԺՈՂՈՎ ՍՏԵՂԾԵԼՈՒ, ԴՐԱ ԱՆՀԱՏԱԿԱՆ ԿԱԶՄԸ, ԱԶԳԱՅԻՆ ՕՊԵՐԱՏՈՐԻՆ ՆԵՐԿԱՅԱՑՎՈՂ ՀԻՄՆԱԿԱՆ ՊԱՀԱՆՋՆԵՐԸ ԵՎ ԱԶԳԱՅԻՆ ՕՊԵՐԱՏՈՐԻ ԸՆՏՐՈՒԹՅԱՆ ԸՆԹԱՑԱԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1. 
	ՀՀ ֆինանսների նախարարություն
30.03.2020թ.
N01/5-1/4712-2020
	1. Նախագծի 4-րդ կետի 1-ին ենթակետի համաձայն՝ միջգերատեսչական հանձնաժողովը նույն որոշումն ուժի մեջ մտնելու օրվան հաջորդող հինգ աշխատանքային օրվա ընթացքում պետք է սահմանի Եվրասիական տնտեսական միության շրջանակներում նույնականացման միջոցներով ապրանքների դրոշմավորման ազգային օպերատորի ընտրության մրցույթի անցկացման չափանիշներն ու պայմանները և հայտարարի մրցույթ: Միաժամանակ, նախագծի 2-րդ կետի 2-րդ ենթակետով հաստատվող թիվ 3 հավելվածի 9-րդ կետի համաձայն` մրցույթի անցկացման վերաբերյալ հայտարարությունը հրապարակվում է «Եվրասիական տնտեսական միությունում նույնականացման միջոցներով ապրանքների դրոշմավորման մասին» համաձայնագրի 5-րդ հոդվածի 4-րդ կետով սահմանված լիազոր մարմնի պաշտոնական կայքում մրցույթի անցկացման օրվանից առնվազն տասն աշխատանքային օր շուտ: Ելնելով վերոգրյալից՝ առաջարկում ենք վերոնշյալ ժամկետները   համապատասխանեցնել:
	Ընդունվել է
	Նախագծում ժամկետները խմբագրվել են

	2. 
	
	2. Հաշվի առնելով այն, որ նախագծի 2-րդ կետի 2-րդ ենթակետով հաստատվող թիվ 3 հավելվածի 7-րդ և 8-րդ կետերի համաձայն՝ նիստերի պարտադիր մասնակից է քարտուղարը, ով իրականացնում է նիստերի օրակարգի և փաստաթղթերի փաթեթի կազմում և հանձնաժողովի անդամներին ներկայացում, ինչպես նաև նիստերի արձանագրում՝ առաջարկում ենք նախագծով սահմանել, թե ով է հանդիսանում միջգերատեսչական հանձնաժողովի քարտուղար:
	Ընդունվել է
	Նախագծում կատարվել է համապատասխան լրացում

	3. 
	
	3. Նախագծի 2-րդ կետի 2-րդ ենթակետով հաստատվող թիվ 3 հավելվածի 12-րդ, 13-րդ և 14-րդ կետերի համաձայն՝
1) մրցութային հայտերը ներկայացվում են լիազոր մարմին, որը ներկայացնում է ստացված հայտերը հանձնաժողովին՝ ուսումնասիրության և գնահատման համար,
2) հանձնաժողովն իրականացնում է մասնակիցների կողմից ներկայացված հայտերի ուսումնասիրություն և ներկայացված պահանջներին համապատասխանության գնահատում,
3) հանձնաժողովն ամփոփում է օպերատորի ընտրության մրցույթի արդյունքները և ներկայացնում է լիազոր մարմին, որը ստացված արդյունքների հիման վրա մշակում է օպերատոր սահմանելու մասին ՀՀ կառավարության որոշման նախագիծ և ներկայացնում է ՀՀ կառավարություն՝ հաստատման:
Հաշվի առնելով վերոգրյալը` առաջարկում ենք սահմանել վերոնշյալ ընթացակարգերի իրականացման ժամկետները. Մասնավորապես՝ մրցութային հայտերն ինչ ժամկետում պետք է ներկայացվեն լիազոր մարմնին և հանձնաժողովին, հանձնաժողովի կողմից ինչ ժամկետում պետք է ուսումնասիրվեն ու գնահատվեն հայտերը և այլն:
	Ընդունվել է
	Նախագիծը խմբագրվել է 


	4. 
	
	4. Առաջարկում ենք նախագծի 2-րդ կետի 2-րդ ենթակետով հաստատվող թիվ 3 հավելվածով կարգավորել նաև հանձնաժողովի կողմից որոշումներ կայացնելու ընթացակարգերը. մասնավորապես՝ ինչպես և ինչ չափանիշների հիման վրա պետք է իրականացվի գնահատումը, հանձնաժողովի անդամների ձայների ինչ հարաբերակցությամբ այդ թվում՝ ձայների հավասարության դեպքում են ընդունվում հանձնաժողովի որոշումները և այլն:
	Ընդունվել է 
	Նախագիծը խմբագրվել է

	5. 
	
	Միաժամանակ հայտնում ենք, որ Եվրասիական տնտեսական միության շրջանակներում նույնականացման միջոցներով ապրանքների դրոշմավորման ազգային օպերատորի ընտրության միջգերատեսչական հանձնաժողովի կազմում ընդգրկելու նպատակով առաջարկում ենք ֆինանսների նախարարի տեղակալ Արման Պողոսյանի թեկնածությունը:
	Ընդունվել է ի գիտություն
	

	2. 
	ՀՀ էկոնոմիկայի նախարարություն
16.03.2020թ.
N07/3111-2020
	Որոշման նախագծի վերաբերյալ սկզբունքային առարկություններ և առաջարկություններ չունենք:
Միաժամանակ, առաջարկում ենք Որոշման նախագծի 1-ին պարբերությունում, Որոշմանը կից` հավելված N2-ի 2-րդ և հավելված N3-ի 1-ին կետերում «օգոստոսի 18» բառերը փոխարինել «օգոստոսի 8» բառերով: Տեղեկացնում ենք, որ Եվրասիական տնտեսական միության շրջանակներում նույնականացման միջոցներով ապրանքների դրոշմավորման ազգային օպերատորի ընտրության միջգերատեսչական հանձնաժողովի կազմում ընդգրկելու համար առաջարկվում է Էկոնոմիկայի նախարարի տեղակալ Վարոս Սիմոնյանի թեկնածությունը:
	Ընդունվել է
	Նախագծում ԵՏՀ խորհրդի թիվ 72 որոշման ամսաթիվը խմբագրվել է

	3. 
	ՀՀ արդարադատության
նախարարություն
12.03.2020թ.
N01/14.2/5825-2020
	 ՀՀ կառավարության որոշման նախագծի վերաբերյալ դիտողություններ և առաջարկություններ չունենք: Միաժամանակ հայտնում ենք, որ վերոնշյալ միջգերատեսչական հանձնաժողովի կազմում կընդգրկվի ՀՀ արդարադատության նախարարի տեղակալ Քրիստիննե Գրիգորյանը (էլ. հասցե՝ kristinne.grigoryan@gov.am, հեռ՝ +374 10 59 40 12):
	Ընդունվել է ի գիտություն
	

	4. 
	ՀՀ բարձր 
տեխնոլոգիական արդյունաբերության նախարարություն
16.03.2020թ.
N01/11.1/1512-2020

10․06․2020թ․
N 01/10.1/3095-2020
	Որոշման նախագծի վերաբերյալ առաջարկություններ և առարկություններ չկան:
Միաժամանակ, միջգերատեսչական հանձնաժողովի կազմում ներառվելու համար առաջարկում եմ ՀՀ բարձր տեխնոլոգիական արդյունաբերության նախարարի տեղակալ Արմեն Աբրոյանի թեկնածությունը:
Ի պատասխան ՀՀ պետական եկամուտների կոմիտեի նախագահի 2020 թվականի հունիսի 1-ի թիվ 01/3-4/34497-2020 գրության՝ առաջարկում եմ ՀՀ բարձր տեխնոլոգիական արդյունաբերության նախարարությունից Եվրասիական տնտեսական միության շրջանակներում նույնականացման միջոցներով ապրանքների դրոշմավորման ազգային օպերատորի ընտրության միջգերատեսչական հանձնաժողով ստեղծելու, դրա անհատական կազմը, ազգային օպերատորին ներկայացվող հիմնական պահանջները և ազգային օպերատորի ընտրության ընթացակարգը հաստատելու մասին»  կառավարության որոշման նախագծի շրջանակներում ստեղծվող ազգային օպերատորի ընտրության միջգերատես-չական հանձնաժողովի կազմում «Արմեն Աբրոյան» անուն ազ-գանունը փոխարինել «Ստեփան Ծատուրյան»-ով (stepan.tsaturyan@hti.am  010-59-00-02):

	Ընդունվել է ի գիտություն
	

	5. 
	«Էլեկտրոնային կառավարման ենթակառուցվածքների
ներդրման գրասենյակ» ՓԲԸ
12.03.2020թ.
N1238
	Որոշման նախագծի բովանդակության վերաբերյալ «ԷԿԵՆԳ» ՓԲԸ-ն դիտողություններ չունի:  Եվրասիական տնտեսական միության շրջանակներում նույնականացման միջոցներով ապրանքների դրոշմավորման ազգային օպերատորի ընտրության միջգերատեսչական հանձնաժողովի կազմում ընդգրկվելու համար, առաջարկում ենք ընկերության տնօրեն Լեոնիդ Ավետիսյանի թեկնածությունը: Միաժամանակ՝ անհրաժեշտ է նշել, որ ԵՏՀ խորհրդի 2019 թվականի թիվ 78 որոշման ընդունման օրը օգոստոսի 8-ն է (նախագծում նշված է 18)։
	Ընդունվել է
	Նախագծում ԵՏՀ խորհրդի թիվ 72 որոշման ամսաթիվը խմբագրվել է

	6. 
	ՀՀ արդարադատության
նախարարություն
14.05.2020թ.
N/27.4/10127-2020
	I. «Եվրասիական տնտեսական միության շրջանակներում նույնականացման միջոցներով ապրանքների դրոշմավորման ազգային օպերատորին ներկայացվող հիմնական պահանջները և ընտրության ընթացակարգը հաստատելու մասին» ՀՀ կառավարության որոշման նախագծի վերաբերյալ
«Եվրասիական տնտեսական միության շրջանակներում նույնականացման միջոցներով ապրանքների դրոշմավորման ազգային օպերատորին ներկայացվող հիմնական պահանջները և ընտրության ընթացակարգը հաստատելու մասին» ՀՀ կառավարության որոշման նախագծի նախաբանում հղում է կատարված «Եվրասիական տնտեսական միությունում նույնականացման միջոցներով ապրանքների դրոշմավորման մասին» համաձայնագրի 5-րդ հոդվածի 4-րդ կետին, 7-րդ հոդվածի 4-րդ կետին՝ համաձայն որոնց՝ «Ապրանքների դրոշմավորում սահմանելու վերաբերյալ Հանձնաժողովի խորհրդի որոշումն ուժի մեջ մտնելու օրվանից 60 օրացուցային օրը չգերազանցող ժամկետում անդամ պետությունները Հանձնաժողովին տեղեկացնում են իրենց իրավասու (լիազորված) մարմինների մասին:
Միևնույն ապրանքների առնչությամբ դրոշմավորում սահմանելու՝ երկու և ավելի անդամ պետությունների մտադրությունների, ինչպես նաև դրոշմավորում սահմանելիս սույն համաձայնագրի դրույթներով ղեկավարվելու և իրավասու (լիազորված) մարմինների միջև տեղեկատվական փոխգործակցություն իրականացնելու մտադրության առկայության դեպքում անդամ պետությունները Հանձնաժողովին կարող են ուղարկել հարցում՝ այդպիսի փոխգործակցություն իրականացնելու համար Միության ինտեգրված տեղեկատվական համակարգն օգտագործելու մասին: Հանձնաժողովի կոլեգիան անհրաժեշտության դեպքում ընդունում է համապատասխան որոշումներ:»
Նախաբանում հղում է կատարված նաև Եվրասիական տնտեսական հանձնաժողովի խորհրդի 2019 թվականի օգոստոսի 8-ի թիվ 72 որոշման 2-րդ կետի 2-րդ պարբերությանը, որտեղ խոսքը վերաբերում է կոշիկների արտադրանքի անխափան շրջանառությունն ապահովելու համար անդամ պետությունների կողմից ազգային օպերատորների նշանակմանը:
Այսինքն՝ վերոգրյալից պարզ է դառնում, որ հիշյալ դրույթներով նույնականացման միջոցներով ապրանքների դրոշմավորման ազգային օպերատորին ներկայացվող հիմնական պահանջները և ընտրության ընթացակարգը հաստատելու լիազորություն նախատեսված չէ:
Այս առումով անհրաժեշտ է նկատի ունենալ ՀՀ Սահմանադրության 6-րդ հոդվածի 2-րդ մասի դրույթները, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Այսինքն՝ ենթաօրենսդրական նորմատիվ իրավական ակտեր կարող են ընդունվել միայն օրենքով հստակ նախատեսված դեպքերում, իսկ լիազորող նորմը պետք է համապատասխանի որոշակիության սկզբունքին, այսինքն՝ պետք է լինի բավականաչափ հստակ՝ օրենսդրի կամքի բովանդակությունն ու սահմանները հասկանալու համար: 
	Ընդունվել է ի գիտություն
	ՀՀ հարկային օրենսգրքի 396․1-րդ հոդվածի 1-ին մասի համաձայն՝ Հայաստանի Հանրապետության վավերացված միջազգային համաձայնագրերի հիման վրա հսկիչ (նույնականացման) նշաններով ապրանքների դրոշմավորում սահմանված լինելու դեպքում հսկիչ (նույնականացման) նշաններով ապրանքների դրոշմավորման պարտավորություն կրող կազմակերպությունների և անհատ ձեռնարկատերերի նկատմամբ կիրառվում են դրոշմապիտակներով դրոշմավորման ենթակա ապրանքներ արտադրող կամ ներմուծող կազմակերպությունների և անհատ ձեռնարկատերերի համար Օրենսգրքով, այլ օրենքներով և դրոշմապիտակների համակարգի կիրառությունն ապահովող համապատասխան ենթաօրենսդրական ակտերով նախատեսված կարգավորումները:
     «Եվրասիական տնտեսական միությունում նույնականացման միջոցներով ապրանքների դրոշմավորման մասին» համաձայնագրի 1-ին հոդվածի համաձայն՝ անդամ պետության իրավասու (լիազորված) մարմիններ են համարվում անդամ պետության գործադիր իշխանության մարմինները, որոնք, այդ պետության օրենսդրությանը համապատասխան, լիազորված են ապահովելու անդամ պետության գործադիր իշխանության մարմինների՝ այն ապրանքների շրջանառության նկատմամբ հսկողությանն ուղղված գործունեության հսկողությունը և (կամ) միջգերատեսչական համակարգումը, որոնց առնչությամբ ընդունվել է որոշում՝ նույնականացման միջոցներով դրանց դրոշմավորման վերաբերյալ, և (կամ) ապրանքների դրոշմավորման տեղեկատվական համակարգի ազգային բաղադրիչի աշխատանքները և (կամ) դրա աշխատանքների ապահովմանն ուղղված գործունեության համակարգումը։
      Համաձայնագրի 5-րդ հոդվածի 1-ին կետի համաձայն՝ ապրանքների դրոշմավորում սահմանելու վերաբերյալ որոշում ընդունելիս Հանձնաժողովի խորհուրդը սահմանում է այդ ապրանքների ցանկը՝ Եվրասիական տնտեսական միության արտաքին տնտեսական գործունեության ապրանքային անվանացանկին (ԵԱՏՄ ԱՏԳ ԱԱ) համապատասխան նշելով դրանց ծածկագրերը, և միաժամանակ որոշում է՝
ա) նույնականացման միջոցները, դրանց բնութագրերը, վերարտադրման կարգը, ինչպես նաև այն տեղեկատվության կազմն ու կառուցվածքը, որը պետք է ներառված լինի նույնականացման միջոցներում՝ նույնականացման միջոցների միասնական ռեեստրում ներառված տեղեկությունների հիման վրա (դրանց առկայության դեպքում).
բ) ապրանքների դրոշմավորում սահմանելու ամսաթիվն ու դրոշմավորման կարգը.
գ) դրոշմավորված ապրանքների վերաբերյալ այն տեղեկությունների ձևաչափը, կազմն ու կառուցվածքը, որոնք փոխանցվում են անդամ պետությունների իրավասու (լիազորված) մարմինների միջև եւ անդամ պետությունների իրավասու (լիազորված) մարմինների ու Հանձնաժողովի միջև, ինչպես նաև այդ տեղեկությունների փոխանցման ժամկետները.
դ) անդամ պետություններում ապրանքների մնացորդները դրոշմավորելու անհրաժեշտությունը, ներառյալ՝ ապրանքների մնացորդների դրոշմավորում սահմանելու ժամկետները և ապրանքների մնացորդների դրոշմավորմանը ներկայացվող մյուս պահանջները կամ այդպիսի անհրաժեշտության բացակայությունը.
ե) դրոշմավորված ապրանքի վերաբերյալ այն տեղեկությունների նվազագույն կազմը, որոնք ներառված են ապրանքների դրոշմավորման տեղեկատվական համակարգում, և որոնց հասանելիությունը սպառողներին ու այլ շահագրգիռ անձանց տրամադրվում է, ի թիվս այլնի, ապրանքների դրոշմավորման տեղեկատվական համակարգի ազգային բաղադրիչների ու ինտեգրացիոն բաղադրիչի կազմում տեղեկատվական ծառայությունների միջոցով:
     Համաձայնագրի 5-րդ հոդվածի 4-րդ կետի համաձայն՝ ապրանքների դրոշմավորում սահմանելու վերաբերյալ Հանձնաժողովի խորհրդի որոշումն ուժի մեջ մտնելու օրվանից 60 օրացուցային օրը չգերազանցող ժամկետում անդամ պետությունները Հանձնաժողովին տեղեկացնում են իրենց իրավասու (լիազորված) մարմինների մասին:
     Համաձայնագրի 7-րդ հոդվածի 4-րդ կետի համաձայն՝ միևնույն ապրանքների առնչությամբ դրոշմավորում սահմանելու՝ երկու և ավելի անդամ պետությունների մտադրությունների, ինչպես նաև դրոշմավորում սահմանելիս սույն համաձայնագրի դրույթներով ղեկավարվելու և իրավասու (լիազորված) մարմինների միջև տեղեկատվական փոխգործակցություն իրականացնելու մտադրության առկայության դեպքում անդամ պետությունները Հանձնաժողովին կարող են ուղարկել հարցում՝ այդպիսի փոխգործակցություն իրականացնելու համար Միության ինտեգրված տեղեկատվական համակարգն օգտագործելու մասին: Հանձնաժողովի կոլեգիան անհրաժեշտության դեպքում ընդունում է համապատասխան որոշումներ:
          Եվրասիական տնտեսական միության մասին 2014 թվականի մայիսի 29-ի պայմանագրի (այսուհետ՝ Պայմանագիր) 6-րդ հոդվածի համաձայն Միության իրավունքի մաս են կազմում, ի թիվ այլոց, Եվրասիական տնտեսական հանձնաժողովի որոշումներն ու կարգադրությունները, որոնք ընդունվել են ԵԱՏՄ Պայմանագրով ու Միության շրջանակներում կնքվող միջազգային պայմանագրերով նախատեսված իր լիազորությունների շրջանակներում։ Նույն պայմանագրի 2-րդ հոդվածով սահմանվում է որոշումը որպես Միության մարմինների կողմից ընդունվող, նորմատիվ իրավական բնույթի դրույթներ պարունակող ակտ։ Պայմանագրի 1-ին հավելվածի 13-րդ կետի համաձայն` Եվրասիական տնտեսական հանձնաժողովն իր լիազորությունների շրջանակներում ընդունում է նորմատիվ իրավական բնույթի և անդամ պետությունների համար պարտադիր որոշումներ, կազմակերպչական ու կարգադրիչային բնույթի կարգադրություններ և ոչ պարտադիր բնույթի հանձնարարականներ։ Եվրասիական տնտեսական հանձնաժողովի որոշումներն ընդգրկվում են Եվրասիական տնտեսական միության իրավունքի մեջ և ենթակա են անմիջական կիրառության անդամ պետությունների տարածքներում։
«Եվրասիական տնտեսական միությունում նույնականացման միջոցներով ապրանքների դրոշմավորման մասին» համաձայնագրի 5-րդ հոդվածի 4-րդ կետի համաձայն՝ ապրանքների դրոշմավորում սահմանելու վերաբերյալ Հանձնաժողովի խորհրդի որոշումն ուժի մեջ մտնելու օրվանից 60 օրացուցային օրը չգերազանցող ժամկետում անդամ պետությունները Հանձնաժողովին տեղեկացնում են իրենց իրավասու (լիազորված) մարմինների մասին: Իսկ Եվրասիական տնտեսական հանձնաժողովի խորհրդի 2019 թվականի օգոստոսի 8-ի N72 որոշման 2-րդ կետի երկրորդ պարբերության համաձայն՝ անդամ երկրները նույնականացման միջոցներով դրոշմավորված կոշկեղենի անարգել շրջանառությունն ապահովելու նպատակով որոշում կամ նշանակում են ազգային օպերատորներ: 
Հաշվի առնելով վերոնշյալ կարգավորումները, կարծում ենք, ահրաժեշտ է ազգային օրենսդրությամբ սահմանել նույնականացման միջոցներով ապրանքների դրոշմավորման ազգային օպերատորին ներկայացվող հիմնական պահանջները և ընտրության ընթացակարգը։

	7. 
	
	1. Նախագծի 2-րդ կետի 2-րդ ենթակետի համաձայն՝ ՀՀ վարչապետի որոշմամբ ստեղծված` Եվրասիական տնտեսական միության շրջանակներում նույնականացման միջոցներով ապրանքների դրոշմավորման ազգային օպերատորի ընտրության միջգերատեսչական հանձնաժողովի (այսուհետ` Հանձնաժողով) կողմից մրցութային փաստաթղթերով կարող են սահմանվել օպերատորին ներկայացվող լրացուցիչ պահանջներ: Այս առումով գտնում ենք, որ անհրաժեշտ է հստակեցնել, թե ինչ պահանջների մասին է խոսքը:
	Ընդունվել է 
	Նախագծի 2-րդ կետի 2-րդ ենթակետ հանվել է

	8. 
	
	2. Նախագծի 2-րդ հավելվածի 4-րդ կետում «շուտ» բառն անհրաժեշտ է փոխարինել «առաջ» բառով:
	Ընդունվել է
	Նախագիծը խմբագրվել է

	9. 
	
	II. «Եվրասիական տնտեսական միության շրջանակներում նույնականացման միջոցներով ապրանքների դրոշմավորման ազգային օպերատորի ընտրության միջգերատեսչական հանձնաժողով ստեղծելու, դրա անհատական կազմն ու աշխատակարգը հաստատելու մասին» ՀՀ վարչապետի որոշման նախագծի վերաբերյալ
1. «Եվրասիական տնտեսական միության շրջանակներում նույնականացման միջոցներով ապրանքների դրոշմավորման ազգային օպերատորի ընտրության միջգերատեսչական հանձնաժողով ստեղծելու, դրա անհատական կազմն ու աշխատակարգը հաստատելու մասին» ՀՀ վարչապետի որոշման նախագծի 2-րդ հավելվածի 1-ին կետի համաձայն՝ հանձնաժողովն իրականացնում է ՀՀ կառավարության որոշումներով սահմանված` այլ գործառույթներ: Այս առումով անհրաժեշտ է հստակեցնել, թե ինչ գործառույթների մասին է խոսքը:
	Ընդունվել է 
	Նախագիծը խմբագրվել է

	10. 
	
	2. Նիստերի պարտադիր մասնակից է Հանձնաժողովի քարտուղարը, որը նիստի օրակարգը ոչ ուշ, քան նիստի կայացման օրվանից 2 օր առաջ ուղարկում է հանձնաժողովի անդամներին, իսկ անհրաժեշտության դեպքում՝ նաև նիստին հրավիրված անձանց: Այս առումով պարզ չէ Հանձնաժողովի քարտուղարի կողմից նիստին ներկա չլինելու հետևանքը:
	Ընդունվել է
	Նախագիծը խմբագրվել է։

	11. 
	
	3. Նախագծի հավելված 2-րդում անհրաժեշտ է նշել արձանագրութ-յունը Հանձնաժողովի անդամներին ուղարկելու վերաբերյալ դրույթներ:
	Ընդունվել է
	Նախագիծը խմբագրվել է։

	ՀՀ արդարադատության
նախարարություն
24.07.2020թ.
N/27.4/16467-2020
	«Եվրասիական տնտեսական միության շրջանակներում նույնականացման միջոցներով ապրանքների դրոշմավորման ազգային օպերատորին ներկայացվող հիմնական պահանջները և ընտրության ընթացակարգը հաստատելու մասին» Հայաստանի Հանրապետության կառավարության որոշման նախագծի նախաբանում հղում է կատարված «Եվրասիական տնտեսական միությունում նույնականացման միջոցներով ապրանքների դրոշմավորման մասին» համաձայնագրի (Համաձայնագիր) 5-րդ և 7-րդ հոդվածներին: 
Համաձայնագրի 5-րդ հոդվածի 4-րդ կետի համաձայն՝ «Ապրանքների դրոշմավորում սահմանելու վերաբերյալ Հանձնաժողովի խորհրդի որոշումն ուժի մեջ մտնելու օրվանից 60 օրացուցային օրը չգերազանցող ժամկետում անդամ պետությունները Հանձնաժողովին տեղեկացնում են իրենց իրավասու (լիազորված) մարմինների մասին:
Նույն հոդվածի 5-րդ կետի համաձայն՝ միության շրջանակներում անդամ պետությունների օրենսդրությանը համապատասխան դրոշմավորվող ապրանքների դրոշմավորում սահմանելու օրվանից այդ անդամ պետություններն ապահովում են իրենց տարածքներում այդ ապրանքների դրոշմավորումը` սույն Համաձայնագրով նախատեսված պահանջներին և Հանձնաժողովի` դրան համապատասխան ընդունված ակտերին համապատասխան:
Համաձայնագրի 7-րդ հոդվածի 4-րդ կետի համաձայն՝ միևնույն ապրանքների առնչությամբ դրոշմավորում սահմանելու՝ երկու և ավելի անդամ պետությունների մտադրությունների, ինչպես նաև դրոշմավորում սահմանելիս սույն համաձայնագրի դրույթներով ղեկավարվելու և իրավասու (լիազորված) մարմինների միջև տեղեկատվական փոխգործակցություն իրականացնելու մտադրության առկայության դեպքում անդամ պետությունները Հանձնաժողովին կարող են ուղարկել հարցում՝ այդպիսի փոխգործակցություն իրականացնելու համար Միության ինտեգրված տեղեկատվական համակարգն օգտագործելու մասին: Հանձնաժողովի կոլեգիան անհրաժեշտության դեպքում ընդունում է համապատասխան որոշումներ:»
Նախաբանում հղում է կատարված նաև Եվրասիական տնտեսական հանձնաժողովի խորհրդի 2019 թվականի օգոստոսի 8-ի թիվ 72 որոշման 2-րդ կետի 2-րդ պարբերությանը, որտեղ խոսքը վերաբերում է կոշիկների արտադրանքի անխափան շրջանառությունն ապահովելու համար անդամ պետությունների կողմից ազգային օպերատորների նշանակմանը:
Այսինքն՝ վերոգրյալից պարզ է դառնում, որ հիշյալ դրույթներով նույնականացման միջոցներով ապրանքների դրոշմավորման ազգային օպերատորին ներկայացվող հիմնական պահանջները և ընտրության ընթացակարգը հաստատելու անդամ պետության վերապահված լիազորություն Համաձայնագրով նախատեսված չէ:
Այս առումով անհրաժեշտ է նկատի ունենալ ՀՀ Սահմանադրության 6-րդ հոդվածի 2-րդ մասի դրույթները, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: 
Հետևաբար՝ ենթաօրենսդրական նորմատիվ իրավական ակտեր կարող են ընդունվել միայն օրենքով հստակ նախատեսված դեպքերում, իսկ լիազորող նորմը պետք է համապատասխանի որոշակիության սկզբունքին, այսինքն՝ պետք է լինի բավականաչափ հստակ՝ օրենսդրի կամքի բովանդակությունն ու սահմանները հասկանալու համար: 

	Ընդունվել է ի գիտություն
	ՀՀ հարկային օրենսգրքի 396․1-րդ հոդվածի 1-ին մասի համաձայն՝ Հայաստանի Հանրապետության վավերացված միջազգային համաձայնագրերի հիման վրա հսկիչ (նույնականացման) նշաններով ապրանքների դրոշմավորում սահմանված լինելու դեպքում հսկիչ (նույնականացման) նշաններով ապրանքների դրոշմավորման պարտավորություն կրող կազմակերպությունների և անհատ ձեռնարկատերերի նկատմամբ կիրառվում են դրոշմապիտակներով դրոշմավորման ենթակա ապրանքներ արտադրող կամ ներմուծող կազմակերպությունների և անհատ ձեռնարկատերերի համար Օրենսգրքով, այլ օրենքներով և դրոշմապիտակների համակարգի կիրառությունն ապահովող համապատասխան ենթաօրենսդրական ակտերով նախատեսված կարգավորումները:
     «Եվրասիական տնտեսական միությունում նույնականացման միջոցներով ապրանքների դրոշմավորման մասին» համաձայնագրի 1-ին հոդվածի համաձայն՝ անդամ պետության իրավասու (լիազորված) մարմիններ են համարվում անդամ պետության գործադիր իշխանության մարմինները, որոնք, այդ պետության օրենսդրությանը համապատասխան, լիազորված են ապահովելու անդամ պետության գործադիր իշխանության մարմինների՝ այն ապրանքների շրջանառության նկատմամբ հսկողությանն ուղղված գործունեության հսկողությունը և (կամ) միջգերատեսչական համակարգումը, որոնց առնչությամբ ընդունվել է որոշում՝ նույնականացման միջոցներով դրանց դրոշմավորման վերաբերյալ, և (կամ) ապրանքների դրոշմավորման տեղեկատվական համակարգի ազգային բաղադրիչի աշխատանքները և (կամ) դրա աշխատանքների ապահովմանն ուղղված գործունեության համակարգումը։
      Համաձայնագրի 5-րդ հոդվածի 1-ին կետի համաձայն՝ ապրանքների դրոշմավորում սահմանելու վերաբերյալ որոշում ընդունելիս Հանձնաժողովի խորհուրդը սահմանում է այդ ապրանքների ցանկը՝ Եվրասիական տնտեսական միության արտաքին տնտեսական գործունեության ապրանքային անվանացանկին (ԵԱՏՄ ԱՏԳ ԱԱ) համապատասխան նշելով դրանց ծածկագրերը, և միաժամանակ որոշում է՝
ա) նույնականացման միջոցները, դրանց բնութագրերը, վերարտադրման կարգը, ինչպես նաև այն տեղեկատվության կազմն ու կառուցվածքը, որը պետք է ներառված լինի նույնականացման միջոցներում՝ նույնականացման միջոցների միասնական ռեեստրում ներառված տեղեկությունների հիման վրա (դրանց առկայության դեպքում).
բ) ապրանքների դրոշմավորում սահմանելու ամսաթիվն ու դրոշմավորման կարգը.
գ) դրոշմավորված ապրանքների վերաբերյալ այն տեղեկությունների ձևաչափը, կազմն ու կառուցվածքը, որոնք փոխանցվում են անդամ պետությունների իրավասու (լիազորված) մարմինների միջև եւ անդամ պետությունների իրավասու (լիազորված) մարմինների ու Հանձնաժողովի միջև, ինչպես նաև այդ տեղեկությունների փոխանցման ժամկետները.
դ) անդամ պետություններում ապրանքների մնացորդները դրոշմավորելու անհրաժեշտությունը, ներառյալ՝ ապրանքների մնացորդների դրոշմավորում սահմանելու ժամկետները և ապրանքների մնացորդների դրոշմավորմանը ներկայացվող մյուս պահանջները կամ այդպիսի անհրաժեշտության բացակայությունը.
ե) դրոշմավորված ապրանքի վերաբերյալ այն տեղեկությունների նվազագույն կազմը, որոնք ներառված են ապրանքների դրոշմավորման տեղեկատվական համակարգում, և որոնց հասանելիությունը սպառողներին ու այլ շահագրգիռ անձանց տրամադրվում է, ի թիվս այլնի, ապրանքների դրոշմավորման տեղեկատվական համակարգի ազգային բաղադրիչների ու ինտեգրացիոն բաղադրիչի կազմում տեղեկատվական ծառայությունների միջոցով:
     Համաձայնագրի 5-րդ հոդվածի 4-րդ կետի համաձայն՝ ապրանքների դրոշմավորում սահմանելու վերաբերյալ Հանձնաժողովի խորհրդի որոշումն ուժի մեջ մտնելու օրվանից 60 օրացուցային օրը չգերազանցող ժամկետում անդամ պետությունները Հանձնաժողովին տեղեկացնում են իրենց իրավասու (լիազորված) մարմինների մասին:
     Համաձայնագրի 7-րդ հոդվածի 4-րդ կետի համաձայն՝ միևնույն ապրանքների առնչությամբ դրոշմավորում սահմանելու՝ երկու և ավելի անդամ պետությունների մտադրությունների, ինչպես նաև դրոշմավորում սահմանելիս սույն համաձայնագրի դրույթներով ղեկավարվելու և իրավասու (լիազորված) մարմինների միջև տեղեկատվական փոխգործակցություն իրականացնելու մտադրության առկայության դեպքում անդամ պետությունները Հանձնաժողովին կարող են ուղարկել հարցում՝ այդպիսի փոխգործակցություն իրականացնելու համար Միության ինտեգրված տեղեկատվական համակարգն օգտագործելու մասին: Հանձնաժողովի կոլեգիան անհրաժեշտության դեպքում ընդունում է համապատասխան որոշումներ:
          Եվրասիական տնտեսական միության մասին 2014 թվականի մայիսի 29-ի պայմանագրի (այսուհետ՝ Պայմանագիր) 6-րդ հոդվածի համաձայն Միության իրավունքի մաս են կազմում, ի թիվ այլոց, Եվրասիական տնտեսական հանձնաժողովի որոշումներն ու կարգադրությունները, որոնք ընդունվել են ԵԱՏՄ Պայմանագրով ու Միության շրջանակներում կնքվող միջազգային պայմանագրերով նախատեսված իր լիազորությունների շրջանակներում։ Նույն պայմանագրի 2-րդ հոդվածով սահմանվում է որոշումը որպես Միության մարմինների կողմից ընդունվող, նորմատիվ իրավական բնույթի դրույթներ պարունակող ակտ։ Պայմանագրի 1-ին հավելվածի 13-րդ կետի համաձայն` Եվրասիական տնտեսական հանձնաժողովն իր լիազորությունների շրջանակներում ընդունում է նորմատիվ իրավական բնույթի և անդամ պետությունների համար պարտադիր որոշումներ, կազմակերպչական ու կարգադրիչային բնույթի կարգադրություններ և ոչ պարտադիր բնույթի հանձնարարականներ։ Եվրասիական տնտեսական հանձնաժողովի որոշումներն ընդգրկվում են Եվրասիական տնտեսական միության իրավունքի մեջ և ենթակա են անմիջական կիրառության անդամ պետությունների տարածքներում։
«Եվրասիական տնտեսական միությունում նույնականացման միջոցներով ապրանքների դրոշմավորման մասին» համաձայնագրի 5-րդ հոդվածի 4-րդ կետի համաձայն՝ ապրանքների դրոշմավորում սահմանելու վերաբերյալ Հանձնաժողովի խորհրդի որոշումն ուժի մեջ մտնելու օրվանից 60 օրացուցային օրը չգերազանցող ժամկետում անդամ պետությունները Հանձնաժողովին տեղեկացնում են իրենց իրավասու (լիազորված) մարմինների մասին: Իսկ Եվրասիական տնտեսական հանձնաժողովի խորհրդի 2019 թվականի օգոստոսի 8-ի N72 որոշման 2-րդ կետի երկրորդ պարբերության համաձայն՝ անդամ երկրները նույնականացման միջոցներով դրոշմավորված կոշկեղենի անարգել շրջանառությունն ապահովելու նպատակով որոշում կամ նշանակում են ազգային օպերատորներ: 
Հաշվի առնելով վերոնշյալ կարգավորումները, կարծում ենք, ահրաժեշտ է ազգային օրենսդրությամբ սահմանել նույնականացման միջոցներով ապրանքների դրոշմավորման ազգային օպերատորին ներկայացվող հիմնական պահանջները և ընտրության ընթացակարգը։



